
Republika e Kosovës                                                                     Komuna e  Vitisë 

Republika Kosova                                                                Opstina Vitina 

Republic of Kosovo                                                                Municipality of Viti/na 

 

P R O C E S V E R B A L 
I MBLEDHJES SË SHTATË  TË KUVENDIT TË KOMUNËS SË VITISË 

     Mbledhjen e ftoi kryetari, z.Bekim Azizi, kryesues i seancës së Kuvendit Komunal. Mbledhja është mbajtur 

më 30.06.2026 (e martë), në shtëpinë e kulturës “Gursel e Bajram Sylejmani”, duke filluar punën në orën 
10:00. Në mbledhje morën pjesë kryesuesi i Kuvendit, z.Bekim Azizi, nënkryetari i komunës, z.Hasan Aliu, 

drejtorët komunal, mediat elektronike, si dhe këshilltarët e Kuvendit: z.Basri Aliu, z.Ramadan Deliu, 

zn.Zejnepe Osmani, z.Ilir Zuka, z.Ekrem Ymeri, z.Bekim Rama, znj.Yllka Qamili, zn.Djellza Fejzullahu, 

z.Bekim Azizi, z.Hajdin Ademi, z.Visar Demiri, z.Nuhi Ramadani, z.Selim Sejdiu, znj.Elsa Jahija, znj.Ardita 

Hajdari, zn.Mirjeta Hamiti, z.Jakup Demiri, zn.Lindita Demelezi, z.Ekrem Abazi, z.Lulzim Haxhiu, z.Remzi 

Salihu, z.Elham Emërllahu, z.Labinot Bislimi, ndërsa munguan: z.Sokol Shaqiri, z.Faruk Shabani, 

znj.Majlinda Shabani, zn.Liridona Bislimi. 

     Kryesuesi i Kuvendit, Bekim Azizi: Mirëdita dhe mirë se keni ardhur në seancën e shtatë të rregullt. 

Përshëndetje për të gjithë të pranishmit që janë në këtë seancë. Materialin e keni marrë me kohë. Në kuadër të 

materialit, vazhdojmë me punën tonë. Rendin e ditës e keni marrë. Mendoj që pika 5, për pyetje-përgjigje, veç 

në parim u konsultum që veç një seancë të jetë. Veç e kemi konsumu, prandaj, pa pikën 5, veç me 4 pika mund 

të vazhdojmë me seancën. 

     z.Jakup Demiri: Mendoj që nuk e kemi konsumu, se unë i bëra veç 2 pyetje, dhe kjo puna e debatit është 

problem ma i madh që ka dalë. Në pikën e fundit të rendit të ditës janë problemet e qytetarëve. 

     Kryesuesi i Kuvendit, z.Bekim Azizi: Si ta shihni të arsyeshme ju. Për atë e bënëm në seancën e parë. Pra, 

me heqjen e pikës së pestë, për këtë seancë kemi parapa këtë rend të ditës. 

 
R e n d  d i t e 

1. Shqyrtimi dhe miratimi i procesverbalit të mbledhjes së jashtëzakonshme të Kuvendit Komunal, 
të datës 15.06.2026. 

2. Propozim për shqyrtimin dhe miratimin e propozim vendimit për Kornizën Afatmesme 
Buxhetore (KAB) të Komunës së Vitisë 2027-2029. 

3. Propozim për shqyrtimin dhe miratimin e propozim vendimit për themelimin e grupit punues 
për hartimin e planit vjetor të punës së Kuvendit të Komunës së Vitisë për vitin 2027. 

4. Propozim për shqyrtimin dhe miratimin e propozim vendimit për plotësimin-ndryshimin e 
vendimit për ndarjen e parcelës kadastrale në pronën komunale, vendimi me nr. 01-110/05-487 i 
datës 04.05.2026 

     Kryesuesi i Kuvendit, z.Bekim Azizi: E qes në votim rendin e ditës. Pra, me të gjitha votat pro, pa asnjë 

votë kundër dhe asnjë abstenim, miratohet rendi i ditës. 

     Si pikë e parë e rendit të dites: 
1. Shqyrtimi dhe miratimi i procesverbalit të mbledhjes së jashtëzakonshme të Kuvendit Komunal, 

të datës 15.06.2026 

     Kryesuesi i Kuvendit, z.Bekim Azizi: Hapi diskutimin rreth kësaj pike. Pasi që nuk ka diskutim, a jeni që 
të miratohet? Pra, me të gjitha votat pro, pa asnjë votë kundër dhe asnjë abstenim, miratohet edhe procesverbali. 

     Si pikë e dytë e rendit të ditës: 
2. Propozim për shqyrtimin dhe miratimin e propozim vendimit për Kornizën Afatmesme Buxhetore 

(KAB) të Komunës së Vitisë 2027-2029 
 

     Kryesuesi i Kuvendit, z.Bekim Azizi: Siç e dini, aspekti ligjor tregon që ndarja buxhetore që vjen në 

komunë bëhet me miratimin e qarkores së parë buxhetore në qershor. Vazhdohen diskutimet deri në shtator dhe, 

në shtator, është afati i miratimit të buxhetit. Për prezantimin e qarkores buxhetore, Kuvendi Komunal ka pasë 

obligim me mbajtë një debat publik me qytetarë. Debatin e kemi mbajtë, ka pasë pak prezencë. Kemi marrë 

disa mendime dhe disa kërkesa të qytetarëve që kanë qenë. 

     zn.Milihate Ajeti, drejtoreshë: Përshëndetje për të gjithë të pranishmit. KAB është dokument i cili 

përgatitet nga zyrtarët e administratës komunale pas pranimit të Qarkores Buxhetore 2027–2029. Miratohet në 

parim çdo vit nga Asambleja Komunale. Ky material siguron një analizë të hollësishme të shpenzimeve publike 

dhe përcaktohen prioritetet kryesore për zhvillimin e vazhdueshëm të buxhetit vjetor. KAB do të jetë baza për 

përcaktimin e sektorëve prioritarë të zhvillimit dhe të shpërndarjes së drejtë të burimeve komunale për periudhën 

2027–2029. Grandi i përgjithshëm për vitin 2027 është 8 milionë e 898 mijë e 299 euro. Grandi specifik i arsimit 

është 5 milionë e 930 mijë e 173 euro. Grandi specifik i shëndetësisë është 2 milionë e 70 mijë e 833 euro. 

Grandi për shërbime rezidenciale është 155 mijë euro. Të hyrat vetanake janë 1 milionë e 334 mijë e 338 euro, 

ku totali për vitin 2027 është 18 milionë e 388 mijë e 643 euro. Buxheti i vitit 2027, në krahasim me buxhetin 

e vitit 2026, në tërësi ka shënuar një rritje prej 0.35%, domethënë rritja për vitin 2027, krahasuar me vitin 2026, 

është 64 mijë e 428 euro. Buxheti i vitit 2026 është 18 milionë e 324 mijë e 215 euro, kurse për vitin 2027 është 

18 milionë e 388 mijë e 643 euro. Për vitin 2028 është 18 milionë e 390 mijë e 667 euro, ndërsa për vitin 2029 

është 19 milionë e 292 mijë e 37 euro. Të hyrat vetanake, krahasuar me vitin 2026, në vitin 2027 kanë një rritje 

prej 39 mijë e 637 euro. Transferet qeveritare (grandet) janë 17 milionë e 54 mijë e 305 euro, ose 92.74%, 

ndërsa të hyrat vetanake janë 1 milionë e 334 mijë e 338 euro, ose 7.26%. Paraqitja e buxhetit sipas kategorive 

ekonomike për vitin 2027 është si vijon: paga dhe shtesa 11 milionë e 413 mijë e 327 euro; mallra dhe shërbime 

3 milionë e 13 mijë e 919 euro; shpenzime komunale 290 mijë euro; subvencione dhe transfere 720 mijë euro; 

shpenzime kapitale 2 milionë e 951 mijë e 397 euro, ku në total janë 18 milionë e 388 mijë e 643 euro. Grandi 

i përgjithshëm bëhet në bazë të numrit të banorëve dhe është kriteri kryesor. Në bazë të Qarkores së Parë, 

komuna e analizon me kujdes përpilimin e buxhetit në kategoritë ekonomike. Në KAB janë paraqitur kërkesat 

e komunës që buxheti, në tërësi, të shpërndahet në këto kategori që i ceka edhe më lart. Në Qarkoren e Dytë 

vijnë kufijtë finalë të aprovuar nga Ministria e Financave sipas kategorive ekonomike, që do të thotë se mund 

të kemi ndryshime në kategoritë ekonomike, por në buxhetin final deri më sot nuk është vërejtur asnjëherë 

ndonjë ndryshim. 

     z.Jakup Demiri: Përshëndetje për të gjithë të pranishmit. Drejtoreshë, ne kemi diskutu edhe në KPF, por 

aty u dakordum që të na vijë edhe një listë e obligimeve të papaguara, të mbetura, si dhe e projekteve të pakryera. 

KAB-i bazë e ka kornizën afatmesme të shpenzimeve, domethënë pa e analizu nuk e dimë ku e kemi gjendjen. 

Prej shumë komunave, në dy vitet e kalume problemi ma i madh i vitit ka qenë që nuk e kanë pasë pasqyrën 

tabelare të projekteve të pakryera dhe të obligimeve të papërfunduara. Për këtë arsye nuk mundesh me planifiku 

kurgja te financat publike, apo te investimet kapitale posaçërisht. P.sh., qëllimi kryesor i KASH-it është që të 

sigurojë që burimet financiare të komunës të planifikohen në mënyrë realiste, transparente dhe në përputhje me 

prioritetet e qytetarëve. Asnjë prej këtyre 3-4 kategorive të KASH-it nuk mujna me pasë qasje reale kur nuk e 

dimë se sa pare mundemi me investu. Tash unë nuk di çka me ba, dhe nuk është problemi a e voton apo nuk e 

voton, se kjo duhet të kalojë. Mandej ka me pasë dëgjime publike e krejt këto, por do të ishte mirë, sikur shumica 

e komunave që e bajnë tashmë, edhe ne ta kishim pasë listën apo tabelën e projekteve të papërfunduara dhe 

obligimeve të mbetura. Mandej e kishim bërë një planifikim ma të mirë. Edhe te politikat e reja kam pa që janë 

krejt qato që kanë qenë. Ndoshta nuk do të thotë që me i ndryshu, por ato janë çështje teknike. Baza është kjo 

që ne e diskutum edhe në KPF, që duhet ta kemi një pasqyrë të këtyre problemeve. 

     z.Basri Aliu: Unë po e marrë fjalën në emër të grupit. Pasi që buxheti ka me ardhë edhe një herë këtu dhe 

ka me pasë dëgjime publike, në parim jemi marrë vesh në KPF. Ne, si grup, e përkrahim që të shkojë në këtë 

fazë, e mandej të diskutohet ma detajisht në fazën tjetër, kur të vijë për miratimin e buxhetit në shtator. 

    Kryesuesi i Kuvendit, z.Bekim Azizi: Orientimisht, Qarkorja e Parë Buxhetore vjen dhe orientohet në pika 

të trasha në 5 shtylla të ndarjes së buxhetit. Paga dhe shtesa janë 62%, ose 11.4 milionë euro, që është pjesa e 

buxhetit të vitit 2027 që shkon për paga dhe mëditje. Buxheti që ndahet përmes formulës, në bazë të numrit të 

banorëve, numrit të nxënësve, territorit dhe numrit të pacientëve, është ajo që ne duhet me ditë si këshilltarë 

komunalë. Të hyrat vetanake të komunës janë 1.3 milion euro, që janë të hyra vetanake gjatë një viti, të cilat 

komuna ka obligim me i mbledhë në buxhet. Ndërsa pjesa tjetër vjen prej buxhetit të Republikës së Kosovës, 

që është e parapame për Komunën e Vitisë. Mbi 3 milionë euro janë për mallra dhe shërbime. Shpenzimet 

komunale janë 290 mijë euro. Subvencionet dhe transferet janë 720 mijë euro, të cilat ndahen në bujqësi, kulturë, 

rini dhe shëndetësi. Shpenzimet kapitale janë 2 milionë e 951 mijë euro. Këto janë mjete që kanë me u investu 

në shpenzime kapitale dhe projekte që do të realizohen në vitin e ardhshëm. Këto janë pikat e trasha për vitin 

2027, ndërsa të tjerat janë projeksione që mund të ndryshohen. Janë projeksione për vitet tjera, pasi që korniza 

buxhetore shkon për 3 vite, por më e sakta është për vitin që vjen. Kjo mund të ketë ndryshime deri në miratim 

në shtator, por pak janë ndryshimet, sepse prej vijave të trasha nuk mundemi me ikë. Dëgjimet buxhetore 

organizohen prej Drejtorisë për Ekonomi dhe Financa gjatë muajve korrik-gusht, në mënyrë që në shtator të 

vijnë edhe projektet konkrete që kanë me u realizu në këtë buxhet. 

     zn.Milihate Ajeti, drejtoreshë: Për listë, paske harru Jakup, por mundem me ta sjellë në seancën tjetër. 

Sa i përket obligimeve, kur kemi përpilu kornizën afatmesme, tash që e kemi realizu këtë kornizë, i kemi parë 

edhe obligimet. Mandej, atë shumë që e kemi për obligime, e kemi planifiku. Ato se nuk mundemi me bë një 

plan të ri pa i regjistru edhe obligimet që i kemi. 

     z.Jakup Demiri: Unë e kam një pasqyrë, sikur e bëjnë në shumë komuna. Një dizajn mundemi me diskutu 

vetëm ne, që mos me marrë kohë, dhe do të ishte ma mirë dhe ma e lehtë. 

    Kryesuesi i Kuvendit, z.Bekim Azizi: Pasi që nuk ka për diskutime, e qes në votim. Pra, me të gjitha votat 

pro, pa asnjë votë kundër dhe asnjë abstenim, miratohet KAB-i. 
 

     Si pikë e tretë e rendit të ditës: 
3. Propozim për shqyrtimin dhe miratimin e propozim vendimit për themelimin e grupit punues për 

hartimin e planit vjetor të punës së Kuvendit të Komunës së Vitisë për vitin 2027 
 

     Kryesuesi i Kuvendit, z.Bekim Azizi: Zakonisht, kah mesi i vitit e themelojmë grupin punues për hartimin 

e planit të Kuvendit për vitin 2027. Përgjegjësia e hartimit të planit ose programit, një pjesë e mirë, është e 

parapame me ligj që shkon dhe kur të bëhet miratimi, mirëpo duhet me pasë konsultim publik një muaj. Kështu 

janë procedurat. Prej tash formohet grupi punues, që deri në shtator-tetor të hartohet plani dhe të miratohet në 

Kuvendin Komunal. Materialin e keni marrë me kohë. Propozimet janë, siç kemi shku edhe herave tjera, në 

bazë të listës që e keni: kryesuesi dhe sekretari i Kuvendit, përfaqësues të partive dhe shoqëria civile. Ne i kemi 

parapamë 7 anëtarë. Mundën me qenë edhe 9, por edhe aspekti ligjor duhet me qenë në rregull. 

     z.Ilir Zuka: Prej LDK-së, z.Basri Aliu. 

     z.Visar Demiri: Prej PDK-së, znj.Elsa Jahija. 

     z.Jakup Demiri: Prej VV-së, zn.Lindita Demelezi. 

     Kryesuesi i Kuvendit, z.Bekim Azizi: Prej AAK-së kemi parapamë Labinot Bislimin, dhe prej shoqërisë 

civile Albulena Selmanin. Pra, e qes në votim: a jeni që me këta emra të miratohet edhe grupi punues? Pra, me 

të gjitha votat pro, pa asnjë votë kundër dhe asnjë abstenim, miratohet edhe kjo pikë. 

     Si pikë e katër e rendit të ditës: 

4. Propozim për shqyrtimin dhe miratimin e propozim vendimit për plotësimin-ndryshimin e 
vendimit për ndarjen e parcelës kadastrale në pronën komunale, vendimi me nr. 01-110/05-487 i 
datës 04.05.2026 

    Kryesuesi i Kuvendit, z.Bekim Azizi: Në seancën e prillit është miratu një propozim-vendim në Kuvend 

për hapjen e rrugës te IPKO-ja që është atje. Dokumentacioni nuk ka qenë i plotësuar në të gjitha pikat. Aspekti 

ligjor na thotë që duhet me pru në Kuvend, mirëpo e kanë plotësu materialin. Unë thirrjen në KPF e kam bërë 

për shfuqizim, për shkak se nuk ka ardhë materiali i plotë. Materiali ka ardhë dhe e kemi bë. 

     z.Hasan Aliu, nënkryetar i Komunës: Përshëndetje të nderuar të pranishëm. Nuk besoj që ka nevojë me e 

lexu materialin, sepse e keni. Neni 2 i vendimit e paraqet atë që është vlerësu. Pasi që ky vendim ka kalu në 

Kuvendin Komunal, megjithatë Ministria e Lindjes i ka dhënë disa vërejtje me u përmirësu për ndarjen e 

parcelës, koordinatat e ndarjes së parcelës, manualin e gjeodetit dhe regjistrin e paraqitjes. Këtë lëndë e kemi 

qu së bashku me Fatlumin në Drejtorinë e Gjeodezisë dhe tash na ka ardhë si e kompletuar, të cilën jemi 

obligativ me e sjellë në Kuvend. Pas miratimit, unë besoj që ato vërejtje i kanë pasë me kohë dhe, në aspekt 

profesional, i kanë përmbushë të gjitha ato vërejtje të cilat i kanë pasë. 

     z.Jakup Demiri: Veç dua me ditë a e keni marrë seriozisht këtë farë pune, që me e rregullu mirë, se gjithë 

ato të gjetura i kishin gjetë atje në Prishtinë. Nuk është në rregull dhe mos të kemi ma shumë telashe. 

    Kryesuesi i Kuvendit, z.Bekim Azizi: Është e vërtetë që një prej lëndëve ma të pakompletuara, që na ka 

kthye vërejtje ma së shumti, ka qenë kjo që e diskutuam edhe në KPF. Besoj që tani janë zotu që është plotësu 

materiali që e ka kërku Ministria. Pasi që nuk ka për debat, a jeni që të miratohet ky propozim-vendim? Pra, me 

të gjitha votat pro, pa asnjë votë kundër dhe asnjë abstenim, miratohet edhe ky propozim-vendim. 

Pasi që nuk kemi të tjerë për diskutim, faleminderit nga të gjithë për kontributin e dhënë në këtë seancë. 

Mirupafshim në seancën e radhës. 

 

Mbledhja përfundoi me punë në ora 14:00 min 
 
 
 
    Procesmbajtësi:                                                                                            Kryesuesi i Kuvendit Komunal: 
    Fatlum Demiri                                                                                                                Bekim Azizi 
__________________         ____________________ 

 

 

 

 

 

   


